
ATEAK ZABALIK ZERBITZUARI     KONTROL MOZIOA  

Olaia  Duarte  Lopezek,  EH  BILDU  udal  taldeko  zinegotziak,  eta  Aitzole  Araneta
Zinkunegik,  Elkarrekin  Donostia  udal  taldeko  bozeramaileak, Udalbatzaren  Organo
Araudiaren 98. artikulua oinarri,  mozio hau aurkezten dute Udalbatzan azter dadin.
Mozioa 2021eko urtarrilaren 18an Pertsonen Batzordean aztertutako interpelazioaren
ondorioa da.

JUSTIFIKAZIOA

Ateak Zabalik zerbitzua aldi baterako gaueko egonaldiak egiteko aterpe zerbitzua da
eta  hotzaldiak  edo  meteorologia  baldintza  bereziki  gogorrak  iragartzen  direnean
zabaltzen  da,  normalean  Euskalmetek  Gipuzkoako  kostaldean  izotz  arriskua
iragartzen duenean. 

2019an, lau gauez zabaldu zen zerbitzua urtarrilean eta otsailean. Zehazki, urtarrilaren
4  eta  5ean  eta  otsailaren  5  eta  10ean.  Egun  horietan  83  pertsonek  erabili  zuten
zerbitzua (143 gaualdi)1. 

Orain  arte  zerbitzu  hau  Abegi  Etxean  kokatzen  zen,  baina  aurtengo  osasun
pandemiaren  ondorioz,  UBAn kokatzea  erabaki  da,  segurtasun  neurriak  mantendu
ahal  izateko.  Zerbitzu  honen helburua  da kale  gorrian  dauden  pertsonak hotzaren
aurrean babestea eta orain arte ez da egon plaza mugarik; hau da, Donostian kalean
zeuden pertsona guztiei eskaintzen zitzaien Gizarte Larrialdietarako Udal Zerbitzuaren
eta Udatzaingoaren bidez. 

Joan den urtarrilaren 5eko tenperatura baxuen ondorioz,  Udalak zerbitzua irekitzeari
ekin  zion  baina,  oraingoan,  20  plazako muga jarri  omen du.  Hirugarren sektoreko
eragileek salatu dutenez, hainbat pertsona kalean gelditu dira nahiz eta izotz arrisku
egoeran  egon.  Donostiako  harrera  sareko  bozeramailearen  hitzetan,  para  las
situaciones de frio extremo, existe un recurso municipal, con 20 plazas, en las que
pernoctar, teniendo que abandonarlo por la mañana, volviendo a la calle. A él solo
pueden acceder las personas que el SMUS tiene catalogadas como más vulnerables.
Este martes, víspera de reyes, en la primera noche en que se abrió este recurso, la
Red de Acogida tuvo que insistir para que fueran admitidas seis personas que, no
teniendo más que la calle para dormir, eran rechazadas por no figurar en dicha lista,
pese a haber camas libres. Aunque finalmente fueron admitidas, igual situación se
produjo ayer con otras cinco personas que se encontraban en la estación. Fueron
rechazadas y la Red les proporcionó mantas y alimentos para pasar la noche. 

Gauzak horrela,  urtarrileko batzordean Gizarte-ekintzako delegatua interpelatu dugu.
Zinegotziak adierazi duenez, hain zuzen ere, 2020ko osasun alarma egoera dela eta

1 https://www.donostia.eus/info/bienestarsocial/masinfo.nsf/voWebContenidosId/
F219E45C91BE8876C125857E004E7543/$file/Larrialdietarako.pdf

http://www.donostia.eus/
http://www.donostia.eus/
http://www.donostia.eus/


EH Bildu talde politikoa Grupo Político ELKARREKIN DONOSTIA 
(Podemos / Ezker Anitza-IU 

Grupo político EH Bildu / Equo Berdeak) Talde Politikoa
Ijentea, 1 - Tel. 943481027 – www.donostia.  ehbildu.  eus   -
        20003 Donostia   

protokolo aldaketa bat egon da eta Ateak Zabalik Zerbitzua UBAn irekitzea erabaki da,
20 plazako mugarekin. Zerrenda hori Gizarte Larrialdietarako Zerbitzuak gestionatu du
eta bertan egoteko irizpidea izan da “autobabeserako kontzientziarik ez izatea eta bizi
arriskuan egotea”. Hala ere, urtarrilaren 5ean 20 pertsoneko zerrenda horretatik, soilik,
10 pertsona sartu dira UBAko zerbitzuan, plaza erdiak erabili gabe geldituz. Hortaz,
Harrera Sareak salatutako egoera  hau konfirmatzen da:  hotzaren zerbitzuan plaza
libreak egon dira Donostiako kaleetan jendea laguntza eske zegoen bitartean.

Delegatuak  berak  aitortu  du  egunak  pasatu  ahala  eta  urtarrilaren  5ean  hotzaren
zerbitzua ireki ondoren, plaza gehiago irekitzea erabaki zuela Udalak eta inprobisazio
hau ulertzea benetan zaila egiten da. Izan ere, delegatuen hitzetan, 2020ko etxerik
gabekoen datuen estimazioek diote  inoiz  baino jende gehiago dagoela  gure  hirian
etxerik  gabe eta,  hortaz,  aurreikusi  zitekeen egoera  zen hotzaren aurrean aurreko
urteetan baino plaza gehiago behar izatea eta ez 20 plazako muga jartzea. 

Hortaz, azaldutako egoera kontuan hartuta, behean sinatzen duten zinegotziek honako
MOZIO hau aurkezten dute:

KONTROL MOZIOA

1.-  Udalbatzak  hertsatuki  eskatzen  dio  Udal  Gobernuari,  kale  egoeran  dauden
pertsonentzako baliabideak eta protokoloak aldatzen direnean haiekin lan egiten duten
eragile  zein  elkarteekin  partekatzea,  egin  beharreko  interbentzio  sozialak
eraginkorragoak izan daitezen. 

2.-  Udalbatzak  hertsatuki  eskatzen  dio  Udal  Gobernuari,  2021ean  Ateak  Zabalik
zerbitzurako plaza mugarik jarri ez dezala (aurreko urteetan bezala) Donostian kale
egoeran dagoen edonork hotzaren aurrean babesa izan dezan. 

Donostian, 2021eko urtarrilaren 21ean 

Olaia Duarte López Aitzole Araneta Zinkunegi

EH Bildu udal taldeko zinegotzia Elkarrekin Donostia taldeko bozeramailea

